
TXEMOHTYO HYAKA PAWRU
NMENHOTBII(\? I%RONANO RMA

Txemohtyoy ohyaka amenhehe katxhara on ha.
1 Pawru uro ha. Kryestu Txesusu nanyaketxho

uro. Anyahxah me wehxaha, Khoryenkom yano
me. Noro wya, karyhe roro xaxa mpana man-
atxhe ha, katxharanhar me tehxatxhe, Kryestu Tx-

esus yoh me kesnar kom ke. Aro wyaro kehtxoho
komo yokarymaxe ryhe ronyakye, Kryestu.

2 Txemohtyo y, ohyaka amenhehe. Rohokru
me manaha, omoro. Ronahnan me xXaxa man-
aha. Ona wyaro akehe, Khoryenkomo wya, ohoko.
Towahke exko, Txemohtyo hoko, akehe. Ahnan
yawo rma haxa exko, ohxe txeryko, akehe, awya,
Kryestu Txesusu wya xarha. Kyamkom me rma
naha, Khoryenkomo. Kohkom me rma naha,
Kryestu Txesusu.

Oyonyar xe rma haxa wehxaha katxhara on ha.

3 Ohoko ryhe tarwonyema ro me wehxaha, Kho-
ryenkom yakoro. Noro hyaka ryhe tatamohx-
ema ro me wehxaha. Noro hyaka tatamohxema
rma, yaworon me xaxa kehutwehe, rohnawo.
Rohoryen heno komo xarha, aro wyaro rma rha
natamokyatxkon hata, noro hyaka. Tahnawonye
yaworon me xaxa tehutwanar kom me rma rha
natamokyatxkon hata, Khoryenkomo hyaka.

Noro rma yakoro, tarwonyema ro me wehxaha,
ohoko, kohsaya xarha, awasnaw xarha. Ohut-
wahkahpara roro rma haxa wehxaha. Ohoko
rorwonamnatoko rye rma, ona wyaro akehe, awya.
Apa y, ohxe xaxa manay hama, noro txko hoko,
akehe, awya, ohoko.

4 Asok tawro hana. Rohnan owratatharatho
uhutwen hama. Rowya uhutwantoko rma, ohnan
yawo rma haxa wehxaha. Oyonyar xe rma haxa
wehxaha, ryeryehotatahkatxho me.

Ewankaramra ro mak exko katxhara on ha.

5 Kryestu hona =xaxa owya Xxenyetxhara
uhutwehe. Onotxwan heno htxero ryhe,
noro hona xenye ro me rma haxa nehxakona,
Roytxe heno. Noro hona xenye ro me rma rha
nehxakona, Ewnese, oyona rma. Nyamoro wyaro
rma rha noro hona xenye ro me xaxa mpana naha
ha, Txemohtyo, kany me wehxaha.

6 Aro ke, ond wyaro akehe, owya,
ehutwahkahpana ro me oyehtxoho me. Tayweron
me harha oryeye, Khoryenkomo, tanoto ro me
oyesnar hora. Amnyehra tayweron me harha
oryeye, ohona ramora yenyar ke. Noro yano me

taywerono ro me rma manay hama. Aro hoye ro
atamoxko roro rma haxa, noro hyaka.

7 Asok tawro hana. Towankaranye kesnar kom
horahna tokato yamye, Khoryenkomo, kawyanye.
Ewankaramra haxa kesnar kom hora ryhe namye,
0sox kesnar kom hora xarha. Takahso kesnar
kom hora xarha, tokato yamye, kawyanye. 8 Aro
ke, Kohkomo yokarymanar hokono ro me exko.
Ewankaramra ro mak exko, toto kom hona.

Tahryemxe ryehtxoho hoko xarha, ewankaramra
rma rha exko. Kohkom yano me ryhe, tahryemxe
wehxaha. Omoro xarha, rowyaro rma rha oy-
eryewhamnohtoho enamko. Owya arwo yonyho-
runu yokarymanar ke ryhe, teryewhamnohsom
me mpana manaha ha. Ayakoronomehe mak ha,
Khoryenkomo. Tahoxet ke ryhe ayakoronomehe.

9 Noro rma konyhoryetxowna. Tamryenon
me kwahanonkatxowna, enyhoru ro me kesnar
kom hora. Ohxe kexetxhayam hoye rohra ryhe,
konyhoryetxowna. Tehutwatxharanhar yano me
haxa ryhe konyhoryetxowna, towahkem me xaxa
tesnar ke mak ha. Amnyehra rma haxa, tawya
akahtono yhera ro rma haka, ona wyaro nkekona
htxer hakahpa ta, Khoryenkomo. Nyamoro
hoko ryhe towahke xaxa wehxaha hampana,
Kryestu Txesus yoh me harha esnar kom ke
mak ha, kekona htxer hakahpa ta, khokonye.
10 Amnye nyhe rma, towahkem me xaxa nosony-
hoye, kawyanye, Kryestu Txesusu yomoknar ke
mak ha, konyhoryeny komo yomoknar ke mak
ha. Kwayehtoho komo yoha ymotho yarymatx-
ehkaye, noro. Karyhe roro harha kehtxoho komo
ryhe hutwamohsoye, kawyanye. Awayehpana ro me
kehtxoho komo ryhe hutwamohsoye, arwo yony-
horunu yokarymatxho ke.

11 Aro rma yokarymanye Tro me

rowahanonkaye. Tananyaknyara ro me
rowahanonkaye. Hananahno ynye ro me
rowahanonkaye. 12 Aro ke, toto komo

ryeryewhamnohyatxhe rye rma haxa, rowya
ekarymanar ke. Awyanye ryeryewhamnohnatoko

rma, ewankaramra ro mak wehxaha. Asok tawro
hana, rowya Kryestu hona xenyar ke mak ha.
Noro rma uhutwehe. Rokurunhonye ro me
xaxa mpana naha ha, kany me wehxaha, noro
hoko. Uro ryhe, kotamye, awya, rokurunhonar
hora. Noro ryhe rokurunhehe roro rma haxa
hampana, tomokhara ro rma haka. Tomoknatoko
rma, noro nkurunhotho me tonyxem me xaxa
mpana wehxaha ha.

13 Ronekarymatxho yawo ro rma haxa exko.
Onenytxatxhara rma yawo ro exko. Yaworon
xaxa rma yawo ro exko. Aro hoko rma haxa
ehohkako. Kryestu hona xaxa xenyko. Toto komo

xe xaxa exko. Aro wyaro ryhe tehxatxow hama,
Kryestu Txesus yoh me kehtokonye. 14 Yaworon
xaxa hutwamohsoye, Khoryenkomo, owya, aro
yawo ron me oyesnar hord. Aro ke, aro yawo
ro rma haxa exko, anar me oyehutwanar hona.
Ayakoronomehe, Khoryenkom yokato. Noro
ryhe, kahnawonye roro naha.

Ohneseforu yokarymatxhara on ha.
15 Rokayta menytxek hama. Rohnankatxowna,
Aaseya yamtar hon komo, omeroron komo.

Awawonye ryhe nehxatxkond, Fexeru komo,

Ehmohxenes xarha. Aro wyaro rokayta menytxek

hama.
16-18 Qhneseforu haxa ryhe, rakoronomanye ro

me nehxakona. Yake ro rowakryeye. Tahryemxe
ryehtxoho hokoryhe, ewankaramra ro mak nehx-
akona. Homa hona tahatakatxhe rma, teryewrye
ro rma haxa rohoryakona. Taa. Amnye ronyey
haxa ha. Ehfesu ho ryehtok xarha, thenyehra

rma haxa kakoronomekona. Noro wya kakorono-
matxhara rma muhutwen hama. Aro ke, ona
wyaro akehe, Kohkomo wya, noro hoko. Ohne-
seforu hnan yawo rma haxa exko, akehe, awya.
Amnye oyomoknatoko, noro hnan yawon me os-
onyhoko, akehe, awya. Ona wyaro akehe xarha,
noro mryenon kom hoko, Ehfesu hon kom hoko.
Ohneseforumryenon komo hnanyaw xarha exko,
akehe, Kohkomo wya.

2

Oyeryewhamnohtoho enamko katxhara on ha.
1Kara y, omoro ryhe, ohxe roro rma haxa exko,

ohnawo. Ayakoronomehe, Kryestu Txesusu. Asok
tawro hana, khokonye towahkem me xaxa tesnar
ke mak ha. Towahke noro yehtxoho hoko rma
haxa exko, ohxe roro oyehtxoho me.

2 Ronekarymanara ryhe menytxekona, toto
komo nenyar me, thenyenohna komo nenyar
me. Onenytxatxhara rma ekarymako, horykomo
komo wya, yaworon komo wya, ekarymany me
rma rha nyamoro yehtxoho me. Anar komo wya
nekarymetxow hama.

3 Kryestu Txesusu yanoto Lkomo ryhe,
enyhoru komo rma, teryewhamnohtoho komo
yonamyatxow hama. Waha komo wyaro ryhe

nenamyatxhe roro rma haxa, nyamoro ha. Aro
wyaro rma rha oyeryewhamnohtoho enamko,
omoro xarha.

4Asokhananatxow ha, wahakomha. Anyehxah
me natxow hama, waha me tatonar kom hora.
Waha me tatontokonye, tanyeknyenhayamo

yoyuknur xe natxow hama. Aro ke, tomyawon
kom hokohra natxhe kahpa, toh komo yoyuknur

xe tesnar kom ke.  Aro wyaro rma rha,
ayanyeknyenhara ryhe yoyuknye ro me exko.

5 Asok hana natxow ha, tatahohsom kom
ha, totkukmaxem komo. Osompamnohsah
me natxow hama, moka rma haxa omoro
hama tawro horad. Osompamnohpan me haxa
tehtokonye ryhe, moka rma haxa omoro hama,

katxho mehra natxow hama. Aro wyaro rma rha
osompamnohsah me exko, Khoryenkom hokono
ro me oyehtxoho hoko, moka rma haxa omoro
hama katxho me oyesnar hora.

6 Asok hana natxow ha, bararan hokon kom ha.
Thokaxe ro rma haxa natamokyatxow hama. Aro
ke, nyamoro htxero nenahyatxow hama, tayhor
kom hoye. Nyamoro wyaro rma rha, omoro
xarha, thokaxe ro rma haxa atamoxko, Kohkomo
hyaka, noro newakryenar me oyesnar hora.

7 Aro wyaro katxho kom hoko ryhe ehutwako.
Asok tawro hana. Yaworo rma haxa nhut-
wamohsotahken hama, Kohkomo, owya.

8 Txesusu Kryestu hutwanye ro me exko.
Awayehxemo kom waye asanamsahonhdra ryhe
noro ha. Dafe heno yohamatho ryhe noro ha. Aro
wyaro rma noro yokarymehe, arwo yonyhorunu,
ronekarymanara rma.

9 Rowya ekarymanar hoye ro ryhe, ryerye-
whamnohyatxhe, toto komo. Aro hoye ro rma,
watxa ymo yaka ahryemxaho wehxaha. Wahan-
hotho komo yasohtosaho wyaro, tasohtoso we-
hxaha, yawaka ke. Khoryenkomo rwon haxa

ryhe ahryempena ro me naha. Tokarymaxem

me rma naha. 10 Aro ke ryeryewhamnohtoho
wenamyaha. Omeroro rma haxa wenamyaha, Kho-
ryenkomo nwahanonkatxho komo yonyhoryenar
hora, kawyaronye rma rha esnar kom hora. Kony-
horyetxhe, Khoryenkomo, Kryestu Txesus yoh me
kesnar kom ke. Konyhoryetxehkatxho komo ryhe,
ohxe roro rma haxa kehtxoho kom me rma naha,
esnara ro me mak ha.

11 Ona wyaro katxho ryhe, yaworo xaxa naha.
Kryestu wayhathara wyaro, awayehsah me rma
rha tehxorye tehxatxhe, kahnawonye, kanhan kom
hokohra harha kehtxoho menye. Noro wyaro
awayehsah me kehtokonye, noro wyaro rma rha

karyhe roro harha tehxatxhe hampana. Aro
wyaro katxho rma, yaworo xaxa naha.

12 Ona wyaro katxho xarha, yaworo rma rha
naha. Noro wyaro enamnyenhar me kehtokonye,
noro wyaro rma rha ehonomna me harha tehx-
atxhe hampana, katxho rma, yaworo xaxa naha.

Ona wyaro katxho xarha, yaworo rma rha
naha. Kryestu mryenonahna uro kanyetho me
kehtokonye, amnye, romryenonahna omoro kehe
rma rha hampana, kawyanye, noro ha, katxho rma,
yaworo xaxa naha.

13 Ona wyaro katxho xarha, yaworo rma rha
naha. Anatoko koskarymatxhayamonhara yawo
rohra harha tehxatxow hana. Kryestu haxa ryhe,
tarwonamatharanhara yawo roro rma haxa naha.
Yaworonohna uro kanyehna ro kax mak naha ha.

Aro wyaro katxho rma, yaworo xaxa naha.

Khoryenkomo wya ohxe xaxa manaha katxho
hoko rma haxa exko katxhara on ha.

14 Aro wyaro katxho komo hutwahkahpara
xaxa hak nahtxoko, Kryestu mryenon komo.
Ahananahtxok xarha. Ond wyaro ryhe akehe,
Kohkomo nenytxanar me, kasko, awyanye.
Oyosonytxantokonye, osoyhena ro me ehtxoko,
kasko, awyanye. Osoytxoho komo ryhe atxke naha.
Enytxanyetho komo yanahnohyaha.

15 Ohxe oyehtxoho hoko rma haxa exko. Kho-
ryenkomo wya, ohxe xaxa manaha, katxho hoko
rma haxa exko. Khoryenkomo yanoto me ryhe
manaha. Noro yanoto me rma, ohxe roro rma
haxa atamoxko, ahyaka, ona wyaro kany mehra
oyehtxoho me, atxke nay hama, ahok ryehtxo-
hotho, kany mehra oyehtxoho me. Yaworo rma

haxa ekarymako, Khoryenkomo rwona, yaworon
Xaxarma.

16 Asok make rma haxa narwonatxhe, aton
kukuru komo, tawyanye hananahno ynyar me.
Khoryenkom yano mehra rma haxa hananahno
yeryatxhe rma haryhe. Enytxahranye rma haxa
exko hampana. Arwon komo yonytxatxho hoye
ro ryhe, atxke rma haxa natxhe hampana, toto
komo. Khoryenkom hokonohna ro me rma
haxa natxhe hampana. 17 Eherya ymo wya
khunmatanahtoho komo wyaro, anahnohno
ynye me rma haxa naha, arwon komo, anar me
hananahno ytxoho. Nyamoro wyaro rmarha anar
me hananahno yeryatxhe, Emenew komo, Feryetu
xarha. 18 Nyamoro ryhe, nawexenamtxowna.

Yaworon xaxa hokohra harha natxhe. Ona
wyaro haxa kany me rma natxhe haryhe.

Kwayhatxhenye, asanampara harha tehxatxow
hama, asok tawro hana, asanamsah me rma
kesnar kom ke hata, kany me rma natxhe haryhe.
Nyamoro yonytxatxho hoye ro ryhe, Kryestu
hona xenyhera harha natxhe, anar komo.

19 Tamryenon komo ywero xaxa mak naha ha,
Khoryenkomo. Nyamoro ryhe, noro man me
natxhe. Etxeh me ryhe natxhe, towaxkema ro me
xaxa mak ha. Ban me ryhe netxowna, noro ha.
Ona wyaro katxho komo ryhe, nyamoro yotakyan
hama, noro mryenon me. Tamryenon komo ywero
xaxa naha, Kohkomo, katxho rma, netakyatxow
hama. Ona wyaro katxho xarha, Kohkomo
mryenon uro kany komo ryhe, noro mryenon
me xaxa tehtokonye, tanhan kom hokohra harha
natxow hama, katxho rma, nyamoro yotakyan
hama, noro mryenon me.

20 Asok hana nay ha, katxhonano ha. Ho-
rykomo kom man yawo tehtoko, ona wyaro
nay hama. Anaro ryhe, ohxe nyhe naha, uru
yakahtosaho, parata yakahtosah xarha. Enyhoru
me xaxa tonyxem me naha. Emahona rohra mak
ahok natxow hama, eh komo. Hawana komo
yomoknatok marma, ahok natxow hama, enyhoru
me esnar ke mak ha. Anaro haxa ryhe, ohxehra
nyhe naha, wewe yonyhoryexaho, oryen kahsah
xarha. Aro ryhe, enyhoru mehra tonyxem me
naha. Arq ke, emahona ro ahok natxow hama, eh
komo. 21 Aro wyaro rma rha tehxatxhe, kawyamo,
enyhoru ro me hana, enyhoru ro mehra haxa
hana. Enyhoru ro mehra ehxahotho rma, tosony-
horyetxe. Anha hokohra harha tehtxe. Osony-

horyexaho rma, Kohkom yanoto me tehxatxow
hama. Noro ryhe, kanotometxow hama, enyhoru
ro me harha kesnar kom ke. Noro yomyawon
hoko rma haxa tehxatxow hama.

22 Asoken kom hok hana nehohketxow
ha, baryekomo kom ha. Tanhan kom hoko

nehohketxow hama. Omoro ryhe, nyamoro
wyarohra ro mak exko. On hok haxa ryhe
exko, ohxe roro oyehtxoho hoko, Kryestu hona
xaxa owya xenytxoho hoko xarha, toto komo
xe rma haxa oyehtxoho hoko xarha, towahke

roro oyehtxoho hoko xarha. Aro wyaro ohxe
oyehtxoho hoko ryhe exko. Aro wyaro ohxe
oyehtoko, enyhoru komo wyaro manay hama.
Asok hana natxow ha, nyamoro ha. Kohkom
yakoro tarwonyema ro me natxow hama. Noro
yakoro tarwonyema rma, anha hoko ehutwahna
ro me natxow hama, tahnawonye.

23 Anar komo ryhe, akahpara haxa natxhe.
Taywenyeke rma natxhe. Aro hoye ro nosonytx-
etxhe rma haryhe, atohnawo rma haxa mak ha.

Arowyaro tosonytxatxho kom hoye ro, tosoyxema

ro me rma haxa natxhe. Aro ke ryhe, nyamoro
yonytxanyehna ro me xaxa exko.

24 Kohkom yanoto me kehtoko ryhe,
tosoyhoryehra tehxaha. Towahke haxa
tehxorye tehxaha, toto kom hoko, omeroron
kom hoko. Hananahno ynye me tehxorye
tehxaha. Hananahno ytxoho hoko ryhe, taywero
tehxorye tehxaha. Towakahkahporyehra tehxaha.
25 Kanweknye komo hananahnatoko, towahke
roro rma tehxorye tehxaha.

Aro wyaro kawya thananahnatokonye, anar
me harha nehutwetxow hana, kanweknyetho
komo. Anar me harha anhanathayamo yonyhen
hana, Khoryenkomo, awyanye. Yaworon xaxa
hutwetxow harha hana. 26 Worokyamo yoha ymo

yoyukneyhna me harha natxow hana. Asok tawro
hana. Nyamoro yonkuhtonyenhar me nay hama,
noro ymo. Tehutwatxho yano me, anha hokon
me harha netxowna hama, noro ymo. Toyuknye
ro me harha netxowna hama. Anatoko, noro
ymo yoyuknyehna me harha natxow hana, kawya
thananahra kom ke mak ha, towahke roro kesnar
ke mak ha.
3

Amnye noseryehoketxhe rma haxa hampana

toto komo katxhara on ha.
1 Ona ryhe uhutwamohsehe, owya. Amnye,

Kohkomo yomohtoho hahnoke rma haxa ehtoko,
noseryehoketxhe rma haxa hampana, toto komo,
atxke rma haxa tesnar kom ke. 2 Notahnanaryatxhe
rma haxa hampana.  Tatxenyeruntxahke rma
haxa natxhe hampana. Ehonomna ryhe uro
ketxhe hampana. Tosnaka rma haxa anar komo
yonyatxhe hampana. Warahyakano yeryatxhe
hampana. Tayam komo yoyuknyehna ro me rma
haxa natxhe hampana. Tayon komo yoyuknyehna
ro me xarha natxhe hampana. Uro txko ryhe
mewakryeko kanyehna ro me natxhe hampana,
towakryenyenhayamo wya. Enyhoru hokonohna
ro me rma haxa natxhe hampana. 3 Anar
komo hnan yawonohna ro me rma haxa natxhe
hampana. Oseryewhokahna ro me rma haxa

natxhe hampana, anar kom hoko. Koknohno
yeryatxhe hampana. Tweromna ro me rma
haxa natxhe hampana. Enyhoru xanhana ro
me rma haxa natxhe hampana. ¢ Waha komo
wya, tamryenonathdyamo yamyatxhe hampana.
Tanhan kom hoko rma haxa Kkatatahketxhe
hampana. Ehonomna me rma haxa nosonyatxhe
hampana. Teryehotanar komo xe rma haxa
natxhe hampana. Khoryenkom xehra ro mak
natxhe hampana. 5 Khoryenkom hokono wyaro
rma ryhe nosonyhetxhe hampana, toto komo
wya. Noro hokon mehra mak natxhe hampana.
Noro yahoxeta hutwanyehna ro kom kaxe ryhe
natxhe. Omoro ryhe, aro wyaron kom wawohra
ro mak exko.

6 Aro wyaron komo ryhe, nowomyatxhe, anar

kom man yaka. Aman kom yawo rma, woraskomo
komo yonkuhtetxhe. Tanhananahra ro me harha
neryatxhe.

Asok kom hana natxow ha, nyamoro ha,

woraskomo komo. Ahoxemra ro mak natxow
hama, tahnawonye. Tanahnohsom me tehtxoho

kom hona ryhe, noseryehyatxhe, atxke rma

haxa tesnar kom ke. Anaro rha tanhan kom
hoko tehohkaxema ro me natxhe. 7 Anaro rha
thananahnye komo rma yonytxetxhe haryhe.

Yaworon xaxa ywenyekeno ro me rma natxhe,
nyamoro ha, woraskomo komo. Aro wyaron komo
rma yonkuhtetxhe, anha komo.

8 Onkuhtono ynye komo ryhe, yaworon
xaxa yameryekanye ro me natxhe. Nyamoro
wyaro rma rha nehxatxkon hata, Xanes heno
komo, Xamparyes heno xarha, amnyehran heno

komo. Moyses heno yameryekatxowna hata,
nyamoro heno. Nyamoro heno wyaro rma rha,
yaworon xaxa yameryeketxhe, amnyeno rma
komo xarha, onkuhtono ynye komo. Atxke
rma haxa tehutwaxema ro kom kaxe ryhe
natxhe. = Khananahtoho kom yawo ronohna
ro kom kaxe rma natxhe. 9 Mexehra mak
hananahno yeryatxhe hampana. Asok tawro hana.
Mexehra ona wyaro harha nketxhe hampana, toto
komo, ahokonye. Taywenyeken me natxow hama,
moxamo, ketxhe hampana, omeroron komo,

ahokonye. Aro wyaro rma rha nketxkon hata, toto
heno komo xarha, Xanes heno kom hoko.

Onenytxatxharyawo roro rma exko katxharaon
ha.

10 Ohxe ryehtxoho yonyenhar me manay hama.

Asok hana hananahno ytxoho hoko wehxakon ha.

Asok hana ohxe roro wehxakon ha. Asok hana
kehutwekon ha, Khoryenkom yoyuknye ro me

ryesnar hord. Asok hana Kryestu hona xenye
ro me wehxakon ha. Asok hana ewakahkahpana
ro me wehxakon ha. Asok hana toto komo xe
wehxakon ha. Asok hana wenamyakon ha, anar
komo wya ryeryewhamnohnatoko. Aro wyaro
ohxe ryehtxoho menyakon hama, rohoko oye-
hohkanar hora. 11 Asok hana teryewhamnohsom
me wehxakon ha. Teryewhamnohsom me rma
haxa wehxakon hama, Antxeyokeya ho ryehtoko,
Ekonyu ho xarha ryehtoko, Ryestra ho xarha rye-

htoko. Aro wyaro ryehtxoho xarha menyakon

hama. Thenyehra rma haxa ryeryewhamnohy-
atxkona, aton komo, anaro rha owto hon komo.
Omeroro rma wenamyakona. Kohkomo ryhe roku-
runhoye, nyamoro hona.

12 Kryestu Txesusu yoh me kehtokonye,
teryewhamnohsom me tehxatxow hama.
Khoryenkom hokono ro me Kkesnar komo
xe kehtokonye ryhe, teryewhamnohsom me

tehxatxow hama. 13 Atxke rma haxa natxhe
hampana, anha komo, onkuhtono ynye ro

komo. Atxke texetxhayamotho yoho rma haxa,
atxke roro rma haxa natxhe hampana. Anar
komo yonkuhtetxhe hampana. Nyamoro rma,
tosonkuhtosom me xarha natxhe hampana.

14 Omoro haxa ryhe, onenytxatxhar yawo roro
rma exko. Aro hoko rma, yaworo xaxa nay hama,

kany me mehxakona. Aro yawo roro rma exko.
Ekarymanyenhayamo ryhe, ohxe rma haxa nehx-
atxkon hama, owya.

15 Omryen yaye ro rma, Khoryenkom
karyehtana yweron me mehxakona.
Ahananahnye ryhe aro ha, Khoryenkom
karyehtana, amenhosahonhara. Ahananahyaha,
owya Kryestu Txesus hona =xenytxoho me,
aro hoye ro Khoryenkomo nenyhoryetxho me
oyehtxoho me. 16 Khoryenkom yano me ryhe,
amnyehran heno komo nmenhotho ryhe aro

ha, omeroro rma. Aro hoye ro ryhe, hananahno
teryatxhe. Aro hoye ro rma rha, atxke ehxemo

komo thanatanahyatxhe xarha. Aro hoye ro
rma rha, ohxe harha ehtxok hampana, tketxhe

xarha, toto komo wya. Aro hoye ro rma rha,

ona wyaro ryhe ehtxoko, ohxe roro oyehtxoho
menye, tketxhe xarha, awyanye. 17 Khoryenkomo
mryenon komo hananahtakatxho ryhe aro ha,
Khoryenkom karyehtana, enyhoryexah me
ehtxoho menye, Khoryenkom yomyawon hokono
ro me ehtxoho menye, anaro rha enyhoru rma
hokono ro me ehtxoho menye.

4

Ona wyaro khananahyaha hampana katxhara on
ha.

1 Khananahyaha hampana, Khoryenkomo
nenyar me, Kryestu Txesusu nenyar me xarha.
Amnye wahanonkano ynye me mpana naha ha,
noro ha. Tanahnohsom me manatxhe hampana,
kany me rma mpana naha ha, awayehpan komo
wya, awayehxemotho komo wya xarha. Amnye
haxa mpana nosonyhehe ha, noro ha. Kakayaryet

kom me haxa mpana nosonyhehe ha. Aro ke ryhe,
ona wyaro khananahyaha hampana, tomohsom
me rma haxa esnar ke.

2 Arwo yonyhorunu ekarymak xaxa mak

hampana, toto komo wya. Ahoko roro rma
haxa exko hampana, oyonytxanar xe ehtokonye,
oyonytxanar xehra xarha ehtokonye. Atxke
ehtokonye, eytxok mak hampana. Atxke xak
manaha, kasko, awyanye. Ona wyaro haxa ryhe
ohxe exko, kasko xarha, awyanye. Ewakahkahpana
ro me rma haxa exko hampana. Hananahno ynyar
hoko roro rma haxa exko hampana.

3 Asok tawro hana. Amnye, yaworon xaxa
yonytxanar xehra harha natxhe hampana, toto

komo. Yaworon xaxa hoko, thananahnye komo

xehra harha natxhe hampana. Asoken kom haxa
hana yonytxanar xe natxow ha. Teryehotanahnye
ro kom haxa yonytxanar xe natxow hama.

Aro ke, thananahnye ro komo yanyekyatxhe
hampana, tahyakanye. Teryehotanahnye ro komo
ryhe yanyekyatxhe hampana. ¢ Yaworon xaxa
hoko ryhe nehanahuryatxhe hampana, tawyanye
enytxanar hona. Yaworonohna haxa yonytxanar
xe ryhe natxhe hampana, nyamoro ha.

50moro haxaryhe, takahso roro rma haxa exko.
Toto komo wya oyeryewhamnohtoho enamko.
Arwo yonyhorunu yokarymanar hoko roro rma
haxa exko. Eten kom hok hana manay ha, anaro

rha Khoryenkom yomyawon hok hana. Aro hoko
rma haxa exko, owya atahkanar hora.

Uro ryhe rowayehra hahnoke rma haxa wehx-

aha katxhara on ha.
6 Uro ryhe, rowayehra hahnoke rma haxa we-

hxaha. Khoryenkomo wya tamsoma wyaro ryhe
wehxaha. Taknyohsoma wyaro rma wehxaha.
Kawyanye kanawa yewekantokono wyaro ryhe,
atehe. Aro wyaro rowayehra hahnoke rma haxa
wehxaha.

7 Anha yarymanar hokono ro me rma haxa

ehxahonhara uro. Takrat kom hoko otkukmax-
emo komo wyaro ryhe, enamtahkanyenhara rma

haxa uro. Khananahtoho kom yawo ro rma haxa
ehxahonhara uro. 8 Amnye, Kohkomo namra
wahohsaha. Ohxe roro ryexetxharatho yehetho
rma wahohsaha. Kohkomo nhenyeketxho rma
aro ha. Noro ryhe, wahanonkano ynye ro me

naha. Yaworo rma haxa khutwatxehkanye ro

kom me naha. Aro hoye ro wahanonkano yeryaha
hampana. Noro rma namyaha hampana, rowya,
tomohtoho ho. Uro marma rowya namyaha,
kahra wehxaha. Anar komo wya xarha namyaha,
tomoknar xan komo wya mak ha.

Mexehrarma haxa mpana omok ha katxhara on
ha.

9 Rohyaka tomohtxahke rma haxa exko.
Mexehra rma haxa mpand omok ha. 10 Asok
tawro hana, rohyaye rakoronotho komo tonar
ke. Demasa ryhe, rohnankatxehkay mak ha.
Teryehotanar xe rma haxa nehxakona, amnyeno
rma komo wyaro, Khoryenkom xanhan komo
wyaro. Tesaroneka hona ryhe toye. Kryesentxe
ryhe, Karaseya yamtar hona toye. Txetu ryhe,
Dawmahseya yamtar hona toye. 11 Rukas
marma ryhe, rakoro naha. Mahkusu ryhe soko,
oyomoknatoko. Noro rma, ohxe rma haxa mpana
naha ha, rakoronomanar hoko. 12 Txehkeku ryhe
anyakyako, Ehfesu hona, ohyakanye.

13 Rohononatho anomye, Taroakne ho. Kahpu

hyawo rma anomye. Arotho ryhe soko,
oyomoknatoko. = Rokaryehtanatho xarha soko.

Amenhosahonharatho xarha soko. Arotho Xe rma
haxa wehxaha.

Omeroro rma haxa rohnankatxehkatxowna ha
katxhara on ha. .
14 Thenyehra rma haxa rowarahyakeko, Arye-

santarye. Yawaka yakahtonye ro rma noro ha. Am-
nye ryehenahyaha hampana, Kohkomo, noro ymo
heno hoko. 15> Omoro ryhe, noro ymo hona mpan

xenyko. Asok tawro hana, thenyehra rma haxa
awya ranweknar ke mak ha. Ronekarymanara
rma yanwekyaknano, thenyehra rma haxa mak
ha.

16 Sesa komo nenytxanar me roskarymantoko,
aro ma htxero roskarymantoko rma, ehxera ro
mak nehxatxkona, rokarymany komo, enyhoru
mosona kany komo rma. Omeroro rma haxa

rohnankatxehkatxowna ha. Ahokony hak noserye-
whokano, Kohkomao.

17 Noro haxa ryhe, rakoro rma haxa
nehxakona. Rakoronomekona rma haxa, rowya
tarwona yokarymanar hora, tkatxehkaxe ro
ekarymatxehkanar hora. Rakoronomekona
rma haxa, Xuknewyanahna komo wya tarwona
yonytxanar hora, omeroron komo wya enytxanar
hord. Aro ke ryhe rokurunhoye, Kohkomo.
Kamara wyaron kom hona rokurunhoye.
18 Rokurunhehe rye rma haxa noro ha. Asok
tawro hana, ranahnohtxahke natxow ha, anar kom
ha. Nyamoro hona ryhe rokurunhehe rye rma
haxa. Tankurunhonara ro me ryeryaha, kahe yaka
ranar hora, towto hon me harha ryenyar hora.
Ehonomna me xaxa naha, noro ha, katxho roro
me hak nahko. Aro wyaro hama tkatxe.

Ohnanyawo rma haxa natxow hata tanon komo
katxhara on ha.

19 O0hnan kom yawo rma haxa nay hata, Pawru,
kasko, Paryesera komo wya, Aakera wya xarha.
Aro wyaro rma rha kasko, Ohneseforu mryenon
komo wya xarha.

20Koryentu horma noknomye, Erastu. Tarofemu
ryhe anomye, Meryetu ho. Ekeh me nehxakona.

21 Txemnyeha ywaho ro rma haxa omoko. To-
mohtxahke rma haxa mpan exko.

Ohnan yawo rma haxa natxow hata, Ewbur
komo, Paruknentxe xarha, Ryenu xarha, Krawdeya
xarha, omeroro kowta komo xarha, tanon komo

rma.
22 Ohnawo rma haxa Kohkom yehtxoho

hutwanar xe roro wehxaha, owya. Towahke
xaxa noro yehtxoho hutwanar xe roro wehxaha,
owyanye, omeroron komo wya.

